
Ég vil vekja athygli ykkar á eftirfarandi verkefni:

Upp kom sú hugmynd hjá fulltrúum foreldra í Grænfánanefnd Krílakots að gaman væri að gera eitthvað í anda fánans í tilefni þess að skólinn mun flagga Grænfánanum í maí næstkomandi. 

Fyrirtækið Græn framtíð hefur vakið nokkra athygli upp á síðkastið fyrir að safna litlum, ónýtum raftækjum og endurnýta þau í varahluti, málma eða annað og búa til verðmæti úr þeim á ný. Íþróttafélög og félagasamtök hafa tekið að sér að safna slíkum tækjum og fengið greitt fyrir það sem safnast í fjáröflunarskyni. Litlu raftækin eru metin og því greitt eftir því hvað mikið er hægt að nýta úr hverju tæki. Nánari upplýsingar eru um fyrirtækið á heimasíðunni graenframtid.com

Því datt okkur í hug að standa fyrir umhverfisvænni söfnun á ónýtum raftækjum, koma þeim í endurvinnslu og fá smá þóknun fyrir. Leikskólinn og börnin munu síðan njóta ágóðans en hann verður nýttur í einhverskonar umhverfisvæna gjöf til leikskólans í tilefni flöggunar Grænfánans.

Þeir sem vilja leggja okkur lið í söfnunni geta komið litlum raftækjum til okkar í næstu viku (fram til 20. apríl) en söfnunarkassi verður staðsettur í forstofum í Krílakoti. Það er því um að gera að kíkja í skúffur og skápa, hvort ekki leynist ónýtt raftækjadrasl þar og jafnvel láta orðið ganga því öllum er velkomið að taka þátt í verkefninu.


Þau raftæki sem hægt er að safna eru: 

Farsímar
Fartölvur
Stafrænar Myndavélar
Stafrænar Upptökuvélar
Tónhlöður (MP3 Spilarar)
GPS Staðsetningartæki

Við teljum þetta fyrirtaks leið til að styðja við bakið á umhverfisvænu starfi leikskólans
og nota um leið tækifærið til að koma ónýtum raftækjum aftur í notkun eða endurvinnslu og stuðla þannig að sjálfbærni.

